
Polisi LIén-ladrad

Mae gan Addysg Oedolion Cymru (AOC) gyfrifoldeb i'n dysgwyr a chymdeithas yn
gyffredinol, i sicrhau bod y cymwysterau a roddwn yn gynrychiolaeth deg a chywir o'r
gwaith, gwybodaeth a'r sgiliau a enillir.

Diffiniad o Ién-ladrad

Mae llén-ladrad yn golygu cynrychioli gwaith neu eiriau rhywun arall fel eich gwaith eich
hun neu ddefnyddio gwaith neu eiriau rhywun arall heb gydnabod hynny. Mae’n fath o
dwyllo ac yn gyfystyr a thorri rheolau unrhyw sefydliad academaidd yn ddifrifol gan fod
unrhyw fath o dwyllo yn tanseilio hygrededd a gwerth y cymhwyster. Gall gosbau fod yn
ddifrifol - o leiaf, gofynnir i ddysgwyr ail-wneud y gwaith a'i ailgyflwyno i'w asesu.

Mae enghreifftiau o |én-ladrad fel a ganlyn:

»  mewnforio mwy nag un cymal o waith rhywun arall yn uniongyrchol i'ch gwaith
heb ddefnyddio dyfynodau ac adnabod y ffynhonnell;

= gwneud copi o waith person arall mewn cyfanrwydd neu ran ohono (gan gynnwys
dysgwr arall) a'i gyflwyno fel eich gwaith eich hun drwy fethu datgelu'r ffynhonnell;

» gwneud defnydd helaeth o waith rhywun arall, naill ai trwy ei grynhoi neu ei
aralleirio drwy ddim ond newid ychydig eiriau neu newid trefn y cyflwyniad, heb
gydnabyddiaeth;

» defnyddio syniadau person arall heb gydnabod y ffynhonnell, neu gyflwyno gwaith
fel ei waith ei hun ond sydd i raddau helaeth yn syniadau neu ddata deallusol
rhywun arall.

Y pwynt olaf uchod yw’r cyflwr y mae llawer o ddysgwyr yn pryderu amdano. Mae dysgwyr
yn gofyn yn aml “Sut alla i wybod popeth sydd wedi’i ysgrifennu am bwnc, er mwyn gwybod
a ydw i’n defnyddio syniad rhywun arall.”

Mae'r ateb i hyn yn syml; nid ydym yn disgwyl iddynt wybod popeth. Yr hyn y mae tiwtoriaid
yn ei ddisgwyl yw eu bod wedi gwneud y lefel o ddarllen cefndirol ac ymchwil i bwnc ar
gyfery lefel y gosodwyd y gwaith.

Weithiau mae dysgwyr yn llén-ladrata yn anfwriadol. Ond mater i'r dysgwr yw gwirio'r
gwaith cyn ei gyflwyno; ni ellir defnyddio’r ffaith nad ydynt yn gwybod eu bod wedi gwneud
hyn fel esgus, pam fod y gwaith yn llén-ladrad.

Mae modelau Deallusrwydd Artiffisial (Al) yn cael eu defnyddio fwyfwy gan ddysgwyr ar
draws y byd i gynhyrchu tystiolaeth fel rhan o’u hastudiaethau. Gan fod modelau ieithoedd
Al (e.e. ChatGPT) yn gallu creu gwaith gwreiddiol wedi’u hysgrifennu mewn testun tebyg i
ddyn gan ddefnyddio modelau iaith mawr a thechnegau dysgu dwfn, mae’n aml yn anodd
iawn i feddalwedd llén-ladrad traddodiadol ddarganfod twyllo o’r natur hwn. I'r perwyl hwn
rydym yn annog pob tiwtor i ddefnyddio ei farn broffesiynol wrth adolygu ac asesu gwaith
dysgwyr, gan roi sylw arbennig i lefel yr iaith a ddefnyddir, strwythur brawddegau a’r math o



eirfa ysgrifenedig a ddefnyddir yn y darn. Mae gennych chi yr hawl i herio’r dysgwr os
byddwch chi'n sylwi ar amrywiadau ac anghysondebau sylweddol o gymharu a'r ffordd y
byddai'r dysgwr fel arfer yn ysgrifennu neu'r hyn y bydden nhw'n ei leisio fel arfer.

Gall modelau Al symleiddio testun a gynhyrchir ar gais defnyddiwr, felly ni fydd bob amser
yn cynhyrchu testun o lefel academaidd eithriadol o uchel, gan ei gwneud hyd yn oed yn fwy
anodd ei ganfod. Bydd Al yn ddiofyn bob amser yn cynhyrchu testun sy'n ramadegol
berffaith, gan gynnwys sillafu ac atalnodi. Gallai testun a gynhyrchwyd gan Al gael ei
fewnosod yng ngwaith y dysgwyr felly cadwch lygad am anghysondebau yn llif darn
ysgrifenedig. Mae ALW yn cydnabod gwerth Deallusrwydd Artiffisial at ddibenion dysgu ac
ymchwil yn unig fel rhan o astudiaethau dysgwr.

Rhai ystyriaethau eraill:

Sut mae AOC yn ymdrin gyda llén-ladrad

Os bydd tiwtor yn amau bod darn neu ddarnau o dystiolaeth wedi’u llén-ladrata, bydd y
dysgwr yn cael cyfle i ail-wneud y gwaith yn ei eiriau ei hun ac i gydnabod yr awduron neu’r
ffynonellau gwreiddiol. Bydd y gwaith yn cael ei ailgyflwyno i'r tiwtor i'w farcio a'i asesu o
fewn 5-10 diwrnod.

Bydd angen i'r tiwtor esbonio i'r dysgwr na fydd achosion o Ién-ladrad neu unrhyw fath o
dwyllo yn cael eu goddef a chyfeirio'r dysgwr at Bolisi Cytundeb y Dysgwr a Chod Ymddygiad
y Dysgwr.

Os bydd dysgwr yn parhau i Ién-ladrata gwaith, dylid cyfeirio hyn at y Rheolwr y darpariaeth
ac mae'r dysgwr yn debygol o wynebu camau disgyblu.

Os yw dysgwr yn dymuno apelio yn erbyn y penderfyniad yn dilyn achos o Ién-ladrad, mae
angen iddo ddilyn y Weithdrefn Apeliadau Asesiad Dysgwr.

Os canfyddir llén-ladrad yn ystod y broses Sicrhau Ansawdd Mewnol (IQA) yn hytrach nag yn
ystod marcio’r asesiad, bydd yr IQA yn ffaelu’r gwaith ac yn dychwelyd tystiolaeth y dysgwr
i’'r tiwtor. Gofynnir i'r dysgwr ail-wneud y gwaith fel ym mharagraff cyntaf yr adran hon.

Os bydd dysgwr yn parhau i Ién-ladrata er gwaethaf cyfarfod gyda'r Rheolwr y darpariaeth
gellid gofyn iddynt adael y cwrs perthnasol.

LIén-ladrad ar Moodle

Mae PlagiarismCheck yn cael ei alluogi ar bob cwrs lle mae achrediad ar lefel 1 neu uwch.
Gall tiwtoriaid alluogi'r sganiwr llén-ladrad ar gyrsiau ar lefelau is yn 6l yr angen. Derbynnir y
goddefgarwch llén-ladrad yn gyffredinol fel 15% neu’n is, ond dylid annog dysgwyr i anelu at
0%.



